
 
 

 
 

 

  
CIVIL SECURITY DEPARTMENT 

 
ᐱᓇᓱᐊᕐᑕᐅᔪᕕᓃᑦ ᑐᓴᕐᑎᓯᐅᑎᖏᑦ 
ᒫᑦᓯᒥᑦ 2023 ᒣᒧᑦ, 2023 

 

ᐱᔭᒃᓴᕆᓲᖏᑦ ᓄᓇᕐᖃᑎᒌᓂᒃ ᐊᑦᑕᓈᕿᑎᑦᓯᑌᓕᒪᓂᐅᑉ ᐊᓪᓚᕕᖓ ᑐᓴᐅᒪᑎᑦᓯᓕᐅᒥᑎᑦᓯᒐᓱᐊᓲᑦ 
ᖃᐅᔨᒪᔭᐅᒋᐊᓕᓐᓂᒃ ᐱᒻᒪᕆᐊᓗᒻᒪᑦ ᐅᐃᒪᓇᕐᓯᔪᖃᑲᓪᓚᓂᕐᐸᑦ ᐸᕐᓇᓯᒪᑦᓯᐊᕆᐊᖃᕐᓂᖅ ᓄᓇᓕᓐᓂ ᐊᒻᒪᓗ 
ᐃᑲᔪᕐᓯᒪᔭᐅᓂᑦᓴᖏᓐᓄᑦ ᐱᓇᓱᐊᕐᑕᐅᓲᑦᓴᔦᑦ. ᐱᓗᐊᕐᑐᒥᒃ, ᐊᓪᓚᕕᖓ ᐱᓇᓱᖃᑎᖃᑦᓯᐊᕆᐊᖃᓲᖅ 14-ᓂᒃ 
ᓄᓇᓕᓐᓂᒃ ᑕᕐᕋᒥᑦᑐᓂᒃ ᐊᒻᒪᓗ ᐊᓯᐅᒪᔪᖃᓕᕐᐸᑦ ᓄᓇᒥ ᐱᐅᓕᑦᓯᒐᓱᐊᕐᓂᐅᓲᑦ ᐊᐅᓚᒋᐊᓕᖏᓐᓂᒃ. 

ᐱᓇᓱᑦᑎᓕᕆᕕᒃ 

ᓄᓇᕐᖃᑎᒌᑦ ᐊᑦᑕᓈᕿᑦᑌᓕᒪᓂᖏᑦᑕ ᐊᓪᓚᕕᖓ ᐃᓐᓄᑎᑦᓯᓯᒪᓕᕐᑐᖅ ᐱᓇᓱᒐᕐᓂᒃ ᒪᑯᓂᖓ: 

- ᐱᐊᕐᓈ ᑐᕌᒻᐸᓕ ᐊᐅᓚᐅᓯᕆᔨ. 

ᐱᓇᓱᑦᑎᑖᕋᓱᐊᕐᓂᖅ ᑲᔪᓯᐅᒐᕐᑐᖅ ᐅᑯᓄᖓ ᐱᓇᓱᒐᕆᔭᐅᒋᐊᓕᓐᓄᑦ: 

- 1 ᓄᓇᕐᖃᑎᒌᓂᒃ ᐊᑦᑕᓈᕿᑦᑌᓕᒪᑎᑦᓯᓂᕐᒥᒃ ᐊᑕᐅᑦᓯᑰᕐᑎᓯᔨ 

- 1 ᐊᐅᓚᑦᓯᕕᒻᒥ ᐊᑕᐅᑦᓯᑰᕐᑎᓯᔨ 

- 1 ᐊᐅᓚᑦᓯᕕᓐᒥ ᐱᓪᓗᑯᒋᐊᓕᓕᕆᔨ 

- 1 ᐃᓚᒋᐊᓪᓚᐅᑎᖓ ᐃᓄᓕᒫᓂᒃ ᐊᑦᑕᓈᕿᑎᑦᓯᑌᓕᔨ ᐃᑯᐊᓪᓚᓂᕐᒥᓗ ᐊᑑᑎᑎᑦᓯᑌᓕᒪᓂᕐᒥ 
ᐱᓪᓗᑯᒋᐊᓕᓕᕆᔨ 

ᕿᒥᕐᕈᔭᐅᓯᒪᓕᕐᑐᑦ ᓄᓇᕕᒻᒥ ᐃᑯᐊᓪᓚᑎᑦᓯᑌᓕᒪᓂᕐᒧᑦ ᐅᖑᒪᓂᕐᒥ ᐸᕐᓇᓯᒪᐅᑏᑦ (NFSCP):  

ᐃᓪᓗᖁᑎᖏᑦ ᐊᒻᒪᓗ ᐊᕐᕌᒍᑕᒫᕐᓯᐅᑎᖏᑦᑕ ᑐᓴᕐᑎᓯᐅᑎᖏᑦ 

ᐱᓇᓱᑦᑎᑕᐅᔪᑦᓭᑦ ᓇᓕᑭᑦᑑᓕᐅᑎᓂᖏᑦ ᐃᓪᓗᓄᑦ ᓄᑕᐅᓪᓕᑐᕐᑕᐅᒋᐊᓕᓐᓄᑦ ᐊᐅᐸᓗᒻᒥ, ᑕᓯᐅᔭᒥ, ᑲᖏᕐᓱᒥᓪᓗ 
ᐃᑯᐊᓚᔪᕐᓂᐊᑎᒃᑯᖏᑦᑕ ᓄᓇᒃᑰᔫᖃᐅᑎᖏᑦ ᐃᖏᕐᕋᓯᑎᑕᐅᒪᓕᕐᒥᔪᑦ ᑖᒃᑯᓇᓂ ᑕᕐᕿᓂ. ᓇᓕᑭᑦᑑᓕᐅᑎᔪᑦ 
ᐅᓄᕐᓂᓴᐅᖃᑦᑕᑐᑦ ᐃᓱᒪᒋᔭᐅᓯᒪᔪᓂᑦ ᑮᓇᐅᔭᖁᑎᓕᐊᖑᓯᒪᔪᓂᑦ ᑕᒪᒃᑯᓄᖓ ᐅᓄᕐᓯᐅᒥᓯᒪᓕᕐᒪᑕ ᐃᓘᓐᓈᒍᑦ 
ᐊᑭᑦᓴᕆᔭᐅᑎᑕᐅᓲᑦ. ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᑲᔪᓯᑎᑦᓯᒋᐊᓪᓚᕆᐊᖃᓚᖓᓕᕐᑐᖅ 
ᓇᓕᑭᑦᑑᓕᐅᑎᑎᑕᐅᒍᑎᖓᓂᒃ ᒪᕐᕈᐃᑦ ᐃᓪᓘᒃ ᓄᑕᐅᓪᓕᑎᕐᑕᐅᒍᑎᑦᓴᖏᓐᓄᑦ. ᐊᐅᐸᓗᒻᒥ ᓄᑕᐅᓪᓕᑐᕐᑕᐅᓃᑦ 
ᑲᔪᓯᓚᖓᓯᔪᑦ. 

ᑲᑎᒪᓂᑦᓴᖅ ᐃᓂᓪᓚᑕᐅᓚᐅᕐᖁᖅ ᐃᓚᖃᕐᓗᑎᒃ ministère de la Sécurité publique (MSP)-ᒥᒃ 
ᐅᖄᔭᐅᓂᐊᕐᑎᓗᒋᑦ ᑕᒪᒃᑯᐊ ᐊᑑᑎᔪᑦ ᐊᖏᕐᑕᐅᑎᒡᒐᑕᕋᓱᐊᕐᓗᒋᑦ ᐊᑕᐅᓯᒋᐊᓪᓚᒃ ᐱᓇᓱᐊᕐᑕᐅᒋᐊᓖᑦ. MSP-ᑯᑦ 
ᓇᓗᓀᕐᓯᓯᒪᒻᒪᑕ ᐊᕐᕌᒍᖓᑕ ᐱᖓᔪᐊᓐᓂ ᐊᖏᖃᑎᒌᒍᑎᕕᓂᖏᓐᓂ ᕿᒥᕐᕈᔭᐅᓚᖓᓕᕐᑐᑦ ᐊᒻᒪᓗ ᐃᓛᕐᑑᑕᐅᔪᑦᓭᑦ 
ᓴᕐᕿᑎᑕᐅᓛᕐᒪᑕ ᐱᓇᓱᐊᕐᑕᐅᔪᐃᑦ ᖃᓄᓪᓗᐊᖅ ᑐᕌᒐᕐᒥᓂᒃ ᑲᓲᑎᑦᓯᐊᖃᑦᑕᕋᓗᐊᕐᓂᒪᖔᑕ 
ᐱᓇᓱᐊᕐᑕᐅᓗᑐᕐᑐᕕᓂᕐᓂᑦ ᑌᑰᓇᐅᓕᕐᐸᑦ. ᓄᑕᐅᓪᓕᑎᕆᓂᕐᓄᑦ ᐃᓪᓗᓂᒃ ᐊᖏᖃᑎᒌᒍᑎᓕᐊᖑᖃᑦᑕᑐᕕᓃᑦ 
ᖁᒥᐅᔭᓐᓂᒪᑕ ᑐᑭᑖᕈᑎᓕᐊᕕᓂᖓᓄᑦ ᑲᔪᓯᒃᑫᔨᓪᓚᕇᑦ ᐃᓪᓗᐃᑦ ᓄᑕᓪᓕᑐᕐᑕᒋᐊᖃᕐᓂᖏᓐᓅᓕᖓᔪᑦ 
ᐸᕐᓇᑕᐅᔪᕕᓃᑦ ᔪᓓᒥᑦ ᓅᕕᒻᐸᒧᑦ 2023-ᒧᑦ ᐊᓲᑎᒍᒫᕐᓂᐊᓯᒪᔪᑦ. 

ᓄᓇᓖᑦ ᑲᑎᒪᔨᒃᑯᖏᑦᑕ ᐊᕐᕌᒍᑕᒫᕐᓯᐅᑎᖏᓐᓂ ᑐᓴᕐᑎᓯᐅᑏᑦ ᐱᔭᕆᔭᐅᓯᒪᓕᕐᑐᓂᒃ, ᑕᒪᓐᓇ ᑌᒣᒋᐊᖃᓲᒍᒻᒪᑦ 
ᕿᒥᕐᕈᔭᐅᔪᑦᓴᐅᓗᑎᒃ ᓄᓇᕕᒻᒥ ᐃᑯᐊᓪᓚᑎᑦᓯᑌᓕᒪᓂᕐᒧᑦ ᐅᖑᒪᓂᕐᒥ ᐸᕐᓇᓯᒪᐅᑏᑦ (NFSCP), 
ᐊᑐᐃᓐᓇᕈᕐᑎᑕᐅᓚᐅᔫᑦ ᐊᖏᕐᑕᐅᓱᑎᓪᓗ ᑐᑭᑖᕈᑎᒧᑦ ᕖᐳᐊᕆᒥ ᓄᓇᓕᓕᒫᑦ ᑲᑎᒪᔨᖏᓐᓄᑦ ᐊᐅᓪᓚᑎᑕᐅᓚᐅᔫᑦ 
MSP-ᑯᓄᑦ. ᐊᖏᕐᑕᐅᒍᒫᕐᓂᐊᓂᖏᑦ ᑲᔪᓯᔪᑦ ᓄᓇᓖᑦ ᐊᕐᕌᒍᑕᒫᕐᓯᐅᑎᖏᑦᑕ ᑐᓴᕐᑎᓯᐅᑎᖏᑦ ᒪᓐᓇ 
ᑲᔪᓯᐅᒐᕐᑎᑕᐅᔪᑦ. 

 

 

ᐃᑯᐊᓪᓚᑎᑦᓯᑌᓕᒪᑦᔪᑎᓕᕆᓂᖅ 

ᐃᑯᐊᓪᓚᑐᕕᓂᓕᒫᑦ (70) ᑲᑎᕐᓱᑕᐅᔪᕕᓃᑦ ᐊᐅᓪᓚᑎᑕᐅᑦᓱᑎᓪᓗ MSP-ᑯᓄᑦ ᒪᓕᑦᓱᒋᑦ NFSCP-ᑯᑦ. ᑖᒃᑯᓇᖕᖓᑦ 
ᑐᓴᕐᑎᓯᐅᑎᓂᑦ, ᐃᓄᓕᒫᓂᒃ ᐊᑦᑕᓈᕿᑦᑌᓕᒪᑎᑦᓯᓂᕗᑦ ᐊᒻᒪᓗ ᐃᑯᐊᓪᓚᑌᓕᒪᑎᑦᓯᔨᖁᑎᕗᑦ 
ᐱᓪᓗᑯᒋᐊᓕᓕᕆᔩᑦ ᐱᓇᓱᐊᓚᐅᕐᑐᑦ ᐱᔭᕇᒐᓱᐊᕐᓱᑎᒃ ᖃᓄᐃᓕᖓᓪᓗᑐᕐᓂᒪᖔᑕ ᓱᑯᐃᔭᕐᓱᒋᑦ 
ᐊᑑᑎᖃᑦᑕᑐᕕᓂᓕᒫᑦ. ᑕᑯᓐᓇᕈᑎᒦᑦᑐᑦ ᑐᓴᕐᑎᓯᐅᑎᕗᑦ ᒪᓂᔭᐅᓛᕐᑐᑦ ᑲᑎᒪᔩᑦ ᑲᑎᒪᓕᕐᐸᑕ ᐃᓘᓐᓈᒍᑦ 
ᓴᕐᕿᑎᑕᐅᓗᑎᒃ ᖃᓄᐃᓕᖓᓪᓗᑯᓐᓂᒪᖔᑕ ᖃᐅᔨᔭᕕᓂᕗᑦ. 

ᖃᐅᔨᓴᕐᓃᑦ ᐊᑦᑕᓇᒻᒪᕆᒐᔪᓲᓂ ᐃᓪᓗᓂ ᐱᔭᕇᓚᐅᕐᑐᑦ ᑲᑎᒪᔨᒃᑯᑦ ᐃᓪᓗᖁᑎᖏᓐᓂ ᑲᖏᕐᓱᐊᓗᒃᔪᐊᒥ 
ᐱᒋᐊᕐᓱᒋᑦ ᒫᑦᓯ 16-ᒥᑦ 18-ᒧᑦ ᐊᒻᒪᓗ ᐃᕗᔨᕕᒻᒥ ᐱᒋᐊᕐᓱᖏᑦ ᐁᕆᓕ 16-ᒥᑦ 20-ᒧᑦ. ᐃᓪᓗᓂᒃ 
ᖃᐅᔨᓴᕐᓂᕗᑦ ᐃᓚᖃᓚᐅᕐᑐᑦ ᑕᕐᕋᒥᐅᑦ ᓄᓇᓕᖏᑦᑕ ᐃᓪᓗᖁᑎᖏᓐᓂᒃ, ᐋᓐᓂᐊᕕᓐᓂᒃ, ᐃᓕᓴᕐᕕᓂᒃ, 
ᐯᕆᑦᓯᕕᓐᓂᒃ, ᐳᓖᓯᑕᐅᒪᕕᓐᓂᓗ. 

ᐃᓕᓐᓂᐊᑎᑕᐅᓚᐅᕐᑐᑦ ᐃᑯᐊᓚᔪᕐᓂᐊᑏᑦ ᐱᐅᓯᒥᑎᑕᐅᒋᐊᕋᓱᐊᕐᑎᓗᒋ5 ᑐᓴᕐᑎᓯᐅᑎᓕᐊᕆᓲᖏᑦ ᓯᑯᑦᓴᔭᒥ 
ᐃᕐᙯᑎᒋᐊᕐᓱᒋᓪᓗ ᐱᒻᒪᕆᐅᓂᖓᓂᒃ ᑐᓴᕐᑎᓯᐅᑎᓕᐅᕐᓂᒥᒃ. ᕿᓂᕐᕈᔭᐅᒋᐊᓪᓛᓯᒪᔪᑦ ᓯᓚᕐᖁᕇᒃᑯᑏᑦ 
ᐊᓪᓚᖁᑎᒋᔭᐅᒋᐊᖃᓲᓪᓗ ᐊᑐᓐᓇᕈᕐᑎᑕᐅᔪᑦ ᓯᓂᑦᑕᕕᖁᑎᒋᔭᐅᓲᓂ ᐳᓛᕆᐊᒋᐊᓕᕗᓐᓂ ᐊᑑᑎᔭᐅᒋᐊᖃᓛᕐᑐᒥ 
ᓄᓇᓕᓐᓂ ᐃᑯᐊᓚᔪᕐᓂᐊᑏᑦ ᐊᓪᓚᕕᖏᓐᓂ. ᑕᒪᒃᑯᐊᓗ ᒪᓂᔭᐅᓛᕐᑐᑦ 2023-ᒥ ᓄᓇᕕᒻᒥ ᐊᕐᕌᒍᑕᒫᕐᓯᐅᑎᒥᓂᒃ 
ᐊᖓᔪᕐᖃᐅᑎᓗᑳᖏᑦᑕ ᑲᑎᒪᓂᖃᓕᕐᐸᑕ (NAFCMH) ᔫᓂᐅᓕᕐᐸᑦ, ᐳᕕᕐᓂᑐᒥ. 

ᐊᒻᒪᓗᒋᐊᓪᓚᒃ, ᐃᖏᕐᕋᓯᑎᑕᐅᒋᐊᕐᓂᖓ ICO ᖃᕆᑕᑦᓴᔭᖏᑦᑕ ᑲᔪᓯᔪᖅ ᐱᕙᓪᓕᐊᑕᐅᓂᖏᓐᓂ 
ᖃᕆᑕᑦᓴᔭᕆᔭᐅᔪᑦ ᑭᒡᒎᒪᒋᒐᑦᑎᒍ. ᑕᒪᓐᓇ ᐃᑲᔪᕐᓯᒪᓛᕐᑐᓴᐅᔪᖅ ᓄᓇᕐᖃᑎᒌᑦ ᐊᑦᑕᓈᕿᑦᑕᐅᑦᑌᓕᒪᓂᖏᑦᑕ 
ᐊᓪᓚᕕᖓᓂᒃ ᑲᔪᓯᐅᒐᕐᑎᑕᐅᔪᖅ, ᓱᑯᐃᔭᕐᑕᐅᓗᓂ ᐊᒻᒪᓗ ᖃᓄᐃᓕᕙᓪᓕᐊᕈᑕᐅᓕᕐᒪᖔᑕᓗ ᐊᒥᓱᐃᓕᕿᖓᔪᑦ 
ᐱᓇᓱᐊᕐᐸᑕᕗᑦ ᐃᓚᖃᕐᒥᑎᓪᓗᒋᑦ ᐃᑯᐊᓪᓚᑐᕕᓃᑦ ᐊᓪᓚᖁᑎᑦᓴᔭᖏᑦ. 

ᐃᑯᐊᓪᓚᑐᕐᓂᐊᑏᑦ ᐃᓕᓐᓂᐊᓂᖓ 

ᐃᑯᐊᓪᓚᑐᕐᓂᐊᓂᕐᒥᒃ ᐃᓕᓭᔨ (FTO) ᐊᑐᐃᓐᓇᕈᕐᑎᕆᓚᐅᕐᒪᑦ ᑐᓂᐅᕐᙯᒍᑎᒋᑦᓱᒋᓪᓗ ᑖᒃᑯᓂᖓ ᒪᓂᔨᒍᑎᒥᓂᒃ 
ᐃᒫᙰᕈᑎᓂᒃ ᐅᓐᓂᑑᑎᓕᐊᕕᓂᕐᒥᓂᒃ ᑕᕐᕿᑕᒫᑦ ᐃᓕᓐᓂᐊᓂᐅᓲᓂ ᐃᑲᔪᕐᓯᒪᐅᑎᖃᕋᓱᐊᕐᓱᓂ ᓄᓇᓖᑦ 
ᑲᑎᒪᔨᒃᑯᖏᑦᑕ ᐃᑯᐊᓚᔪᕐᓂᐊᑎᖏᑦᑕ ᐊᖓᔪᕐᖄᖏᓐᓄᑦ (FC) ᓇᓪᓕᐅᑎᑦᑕᑐᓂᒃ ᐃᓕᓐᓂᐊᑎᖃᑦᑕᓱᒋᑦ. ᑕᒪᒃᑯᐊ 
ᐃᓕᓐᓂᐊᑎᑦᓯᓃᑦ ᐱᐅᓯᐅᒥᑎᑦᓯᒍᑕᐅᒐᓱᐊᕐᑐᑦ ᐊᑦᑕᓈᕿᑦᑌᓕᒪᑎᑦᓯᓂᕐᓂᒃ ᐊᒻᒪᓗ 
ᑯᑯᔭᕐᓇᕈᓐᓀᑎᑦᓯᒍᑕᐅᒐᓱᐊᕐᓱᓂᓗ ᐃᑯᐊᓪᓚᑐᖃᓕᕐᐸᑦ ᐊᐅᓚᑦᔭᕆᐊᕈᑕᐅᒋᐊᓕᓐᓂᒃ. ᐃᑯᐊᓪᓚᑐᕐᓂᐊᑏᑦ 
ᐃᓕᓴᕐᑕᐅᓲᑦ ᓇᓪᓕᐅᑎᑦᑕᑐᓂᒃ ᐃᑯᐊᓪᓚᑐᓕᕆᔩᑦ ᐊᓪᓚᕕᖓᓄᑦ (FD) ᑮᓇᐅᔭᕐᑖᕆᐊᓪᓚᐅᑎᒋᒍᓐᓇᒪᐅᒃ 
ᐱᔭᕇᕐᑐᕕᓂᐅᒍᑎᒃ ᒪᓕᑦᑕᐅᓯᐊᕐᑐᕕᓂᐅᒍᑎᒃ ᐊᒻᒪᓗ ᑲᑎᒪᔨᒃᑯᖏᑦᑕ ᐊᓪᓚᖁᑎᖏᑎᒎᑦᓯᐊᓕᕈᑎᒃ 
ᑲᑎᒪᔨᒃᑯᖏᓪᓗ ᕿᓄᒍᑎᓕᐅᖃᑦᑕᕈᓐᓇᑐᑦ ᓄᓇᕐᖃᑎᒌᑦ ᐊᑦᑕᓈᕿᑎᑦᓯᑌᓕᒪᕕᖓᑕ ᐊᓪᓚᕕᖓᓄᑦ 
ᐃᓂᓪᓚᑕᐅᒌᕐᓯᒪᑦᓯᐊᑐᓂᒃ ᐅᑎᕐᑕᒍᓐᓇᕈᑎᑦᓴᒥᓂᒃ ᐃᓕᓐᓂᐊᑎᑕᐅᔪᕕᓂᐅᓂᖏᑦᑕ ᐊᑭᕕᓂᖏᓐᓄᑦ ᐃᓚᖏᓐᓄᑦ. 

ᐱᓇᓱᖃᑎᖃᕐᓱᑎᒃ ᑕᒪᒃᑯᓇᓂ ᐃᓚᐅᖃᑕᐅᔪᓂᒃ, ᐸᕐᓇᑕᐅᓂᖏᑦ, ᐃᓂᓪᓚᑎᕐᑕᐅᓂᖏᑦ ᐊᒻᒪᓗ 
ᐅᓪᓗᖁᑎᓕᐅᕐᑕᐅᓂᖏᑦ ᐊᑑᑎᔪᑦᓭᑦ 2023-ᒥ ᓄᓇᕕᒃ ᐊᕐᕌᒍᑕᒫᕐᓯᐅᑎᒥ ᐃᑯᐊᓪᓚᑐᕐᓂᐊᑏᑦ ᐊᖓᔪᕐᖄᖏᑦᑕ 
ᑲᑎᒪᓂᖏᓐᓂ (NAFCM) ᐳᕕᕐᓂᑐᒥ ᔫᓂᐅᓕᕐᐸᑦ, ᒫᓐᓇ ᐸᕐᓇᑕᐅᓕᕐᑐᑦ, ᐊᒻᒪᓗ ᐊᑐᐃᓐᓇᕈᕐᑎᑕᐅᒻᒥᔪᑦ 
ᒪᓂᔨᒋᐊᕐᑐᕆᐊᖃᓛᕐᑐᑦ ᐅᖄᔭᐅᔪᓂᒃ ᑲᑎᒪᓂᐊᕈᓯᖃᖃᑦᑕᓗᑎᓪᓗ. NAFCM ᒪᑯᓂᖓ ᐅᖄᓛᕐᒥᔪᑦ 

ᐊᓯᖃᓛᕐᒥᔫᒐᓗᐊᑦ, ᐱᒻᒪᕆᐅᓂᖓᓂᒃ ᓇᓪᓕᐅᑎᑦᑕᑐᓂᒃ ᐃᓕᓐᓂᐊᓂᖃᖃᑦᑕᕆᐊᖃᕐᓃᑦ, ᐱᓇᓲᑏᑦ 
ᖃᐅᔨᓴᕐᑕᐅᖃᑦᑕᕆᐊᖃᕐᓂᖏᑦ, ᐃᑯᐊᓪᓚᑌᓕᒪᑦᔪᑎᓕᕆᓂᖅ, ᑲᔪᑎᒋᐊᕐᑎᓯᕙᓪᓕᐊᓃᑦ ᓄᑖᓂᒃ 
ᑐᓴᕐᑎᓯᐅᑎᓕᐅᕐᓂᒥ ᖃᕆᑕᑦᓴᔭᖁᑎᖏᓐᓂᒃ ᖃᕆᑕᐅᔭᓂ, ᐅᐃᒪᓇᕐᓯᓯᒪᔪᑦ ᐅᖄᓚᕕᑦᓴᖓᑕ ᓇᔪᕐᕋᑦᓴᖓ 
ᐆᑦᑐᕋᕐᑕᐅᓛᕐᑐᖅ ᐊᒻᒪᓗ ᒪᓂᔨᒍᑎᖃᕐᒥᓗᑎᒃ ᐃᓂᓪᓚᓯᐊᕐᐸᓕᐊᒍᑕᐅᒐᔭᕐᑐᓂᒃ ᐱᐅᓯᐅᒥᑎᑕᐅᕙᓪᓕᐊᕆᐊᓕᓐᓂᒃ 
ᓄᓇᓕᓕᒫᓂ ᐃᑯᐊᓪᓚᓯᒪᔪᑦ ᑭᑎᑕᐅᒪᒍᓯᖏᓐᓂᒃ. ᓄᓇᓖᑦ ᑲᑎᒪᔨᒃᑯᓕᒫᖏᑦᑕ FC-ᖏᑦ ᐊᒻᒪᓗ ᓄᓇᓕᐅᑉ 
ᑲᒪᔨᒃᑯᖏᑦ ᖃᐅᔨᒪᑎᑕᐅᓕᕐᑐᑦ ᑕᒪᑐᒥᖓ ᐊᑑᑎᓛᕐᑐᒥᒃ. 

ᖃᓄᖅ ᐃᓱᒪᑖᕈᑕᐅᓐᓂᒪᖔᑦ ᐊᓪᓚᕕᑦᓭᑦ ᓴᓇᔭᐅᓚᐅᕐᑐᑦ ᖃᐅᔨᒪᒐᑦᓴᑎᓐᓂᒃ ᐱᑎᑕᐅᓕᐅᒥᑦᓴᕋᔭᕋᑦᑕ FC-ᓂᑦ 
ᐅᕝᕙᓘᓐᓃᑦ FF-ᓂᑦ ᕿᒣᓯᑐᐊᕈᑎᒃ FD-ᒥᓂᒃ (ᐆᑦᑑᑎᒋᓗᒍ:  ᓄᕐᖃᕈᑎᒃ, ᓄᕐᖃᑎᑕᐅᒍᑎᓘᓐᓃᑦ ᐱᓇᓱᒐᕐᒥᓂᒃ) 
ᑐᑭᓯᓴᒋᐊᓕᑦᑎᓂᒃ ᐱᐅᓕᐊᕋᑦᓴᑖᓕᐅᒥᖁᓪᓗᑕ ᑐᑭᓯᒪᑦᓯᐊᕈᒪᔪᑦ ᓱᓀᑦ ᐱᑦᔪᑕᐅᓐᓂᒪᖔᑕ ᑕᒪᒃᑯᑎᒎᓈᕐᓱᑎᒃ, 
ᐊᓱᐃᓛᓪᓗ, ᐸᕐᓇᓯᒪᐅᑎᓕᐅᑦᓯᐊᓂᕐᓴᐅᒍᓐᓇᖁᒐᔭᕐᓗᑕ, ᑭᖑᓂᖓᒍᑦ ᓴᕐᕿᑎᑦᓯᕙᓪᓕᐊᕈᓐᓇᓯᓚᕿᓗᑕ 
ᐸᕐᓇᓯᒪᐅᑎᑦᓴᓂᒃ ᐊᐅᓚᑦᔭᕆᐊᕈᑎᐅᒐᔭᕐᑐᓂᒃ ᐃᑲᔪᕐᓯᒪᒐᓱᐊᕐᓂᒧᑦ ᓄᓇᓖᑦ ᐃᑯᐊᓚᔪᕐᓂᐊᑎᒃᑯᖏᑦᑕ 
ᐊᓪᓚᕕᖓᓂᒃ ᑮᓇᐅᔭᕐᑖᑕᕐᓂᖏᑎᒍᑦ ᐊᒻᒪᓗ ᐱᓇᓱᑦᑎᑖᕋᓱᐊᕐᓂᑯᑦ. 

ᐃᓗᓯᕐᓱᓯᐊᕆᐊᖃᕐᓂᒧᑦ, ᐊᑦᑕᓈᕿᑦᑌᓕᒪᒐᓱᐊᕐᓂᒧᓪᓘᓕᖓᔪᑦ ᒪᓂᔭᐅᓛᕐᑐᑦ ᐅᖄᔪᑦ ᐊᑦᑕᓈᕿᑦᑌᓕᒪᓂᕐᓂᒃ 
ᐅᐃᒪᓇᕐᓯᓯᒪᔪᖃᓕᕐᐸᑦ ᓄᓇᒃᑰᔫᑦ ᐊᐅᓚᑕᐅᒍᓯᖏᓐᓂᒃ ᐊᑐᐃᓐᓇᕈᕐᑎᑕᐅᓚᐅᕐᒥᔪᑦ ᐊᐅᓪᓚᑎᑕᐅᑦᓱᑎᓪᓗ ᓄᓇᓖᑦ 
ᑲᑎᒪᔨᒃᑯᖏᑦᑕ ᐃᑯᐊᓪᓚᔪᕐᓂᐊᑏᑦ ᐊᖓᔪᕐᖄᖏᓐᓄᑦ. 

ᓯᑯᑦᓴᔭᖕᖑᑎᑕᐅᓯᒪᔪᑦ ᑐᑭᓯᓴᕐᑕᐅᓂᖏᑦ ᑲᒪᒋᔭᐅᔪᑦ ᐃᓕᑕᕐᓂᐊᑕᐅᑦᓱᑎᒃ FD-ᓅᓕᖓᔪᑦ 
ᖃᐅᔨᒪᒐᑦᓴᓕᐊᕕᓂᖏᑦ ᐊᒻᒪᓗ ᐅᐊᕈᑦᓯᐅᑎᕙᓪᓕᐊᕈᑎᑦᓭᑦ ICO ᑐᓴᕐᑎᓯᐅᑎᓕᐅᕈᓯᖏᓐᓂᒃ ᖃᕆᑕᐅᔭᒥ ᐊᒻᒪᓗ 
ᐅᐃᒪᓇᕐᓯᓯᒪᔪᑦ ᐅᖃᓚᐅᑎᑦᓴᔭᖏᑦ ᐆᑦᑐᕋᕐᑕᐅᔪᒥ. 

 

ᐅᐃᒪᓇᕐᓯᔪᖃᕐᐸᑦ ᐸᕐᓇᓯᒪᐅᑏᑦ 

ᓄᓇᕕᒻᒥ ᐅᐃᒪᓇᕐᓯᔪᖃᕐᐸᑦ ᐊᑐᐅᓐᓇᐅᒪᒍᑎᑦᓭᑦ ᐸᕐᓇᓯᒪᐅᑎᖏᑦ (NEPP) 

ᐸᕐᓇᑕᐅᓂᖏᑦ ᐱᕙᓪᓕᐊᑕᐅᓂᖏᓪᓗ ᓄᓇᕕᒻᒥ ᐅᐃᒪᓇᕐᓯᔪᖃᕐᐸᑦ ᐊᑐᐃᓐᓇᐅᒪᒍᑎᑦᓭᑦ ᐸᕐᓇᑕᐅᓂᖏᑦ (NEPP) 
ᑲᔪᓯᔪᑦ. ᐃᓕᓐᓂᐊᓃᑦ ᐊᒻᒪᓗ ᐊᑐᐃᓐᓇᐅᒪᒋᐅᕐᓴᓃᑦ ᐃᓕᓐᓂᐊᑕᐅᔪᑦ NEPP ᐃᓕᓐᓂᐊᑎᑕᐅᓂᖃᓚᐅᕐᑐᑦ 
ᐃᓘᓐᓇᑎᒃ ᓄᓇᓕᓐᓂ ᐊᑦᑕᓈᕿᑦᑌᓕᒪᑎᑦᓯᔨᓄᑦ ᐁᕆᓕ 17-ᒥᑦ 18-ᒥᓪᓗ ᓴᓪᓗᓂ, ᐊᖓᔪᕐᖃᐅᑏᑦ ᓴᓪᓗᒥᐅᑦ 
ᑲᑎᔭᐅᓚᐅᔪᒻᒥᔪᑦ ᐱᓪᓗᒍ ᖃᓄᐃᓕᖓᑎᑦᓯᒪᖔᑕ ᓄᓇᓕᒻᒥᑕ ᐅᐃᒪᓇᕐᓯᔪᖃᕐᐸᑦ ᐊᑐᐃᓐᓇᐅᒪᓂᒋᒋᐊᓕᖏᑦᑕ 
ᐸᕐᓇᓯᒪᐅᑎᖏᑦ (MEPP). 

ᓄᓇᓖᑦ ᐊᑦᑕᓈᕿᑦᑌᓕᒪᑎᑦᓯᔨᖏᑦᑕ ᐱᓪᓗᑯᒋᐊᓕᓕᕆᔨᖏᑦ ᐱᓇᓱᐊᖃᑕᐅᔪᒻᒪᕆᐅᒋᐊᖃᓛᕐᑐᑦ 
ᐱᑐᑦᑎᕆᔨᐅᖃᑕᐅᓗᑎᒃ ᑖᒃᑯᓇᖕᖓᑦ ᓄᓇᓕᓐᓄᑦ ᐊᒻᒪᓗ ᓱᕐᖁᐃᓯᒍᑎᓕᐅᑦᓯᐊᓗᑎᒃ ᓇᓪᓕᐅᑎᑦᑕᑐᓂᒃ ᐅᓪᓗᒥᒧᑦ 
ᖃᓄᐃᓕᖓᔪᖃᓕᕐᒪᖔᑦ ᖃᐅᔨᓴᖃᑦᑕᕆᐊᖃᕐᓂᒥᓂᒃ ᓄᓇᓖᑦ ᐅᐃᒪᓇᕐᓯᔪᖃᕐᐸᑦ ᐊᑐᐃᓐᓇᐅᒪᒋᐊᖃᕐᓂᖏᑦᑕ 
ᐸᕐᓇᓯᒪᐅᑎᖏᓐᓂᒃ (MEPP). 

 

ᐃᓂᓪᓚᑎᕐᑕᐅᓯᒪᖕᖏᑐᖅ ᓄᓇ (UT)  

ᐱᓇᓱᖃᑎᖃᕐᓱᑕ ᐊᕙᓗᓕᕆᔨᒃᑯᓂᒃ ᐊᒻᒪᓗ ᓄᓇᐃᑦ ᐊᕕᑦᑐᑕᐅᓯᒪᓂᕐᒨᓕᖓᔪᓕᕆᔨᓂᒃ ᐱᑦᓴᑕᓕᒻᒨᓕᖓᔪᓕᕆᔩᑦ 
ᐊᓪᓚᕕᖓᓂ, ᐅᐃᒪᓇᕐᓯᔪᖃᕐᐸᑦ ᐸᕐᓇᓯᒪᐅᑏᑦ ᖃᕆᑕᐅᔭᒥ ᐃᓂᓪᓚᑕᐅᓯᒪᓂᖏᑦ ᐱᕙᓪᓕᐊᑎᑕᐅᓯᒪᓕᕐᑐᖅ 
ᑕᑕᕐᓴᑕᐅᒋᐊᖃᖃᑦᑕᓛᕐᓱᓂ ᑲᒻᐸᓂᕐᓄᑦ, ᑎᒥᐅᔪᓄᑦ, ᐃᓄᓐᓄᓘᓐᓃᑦ ᐃᓕᒃᑰᑎᕐᑐᓄᑦ ᐱᓇᓱᐊᓚᖓᓕᑐᐊᕈᑎ ᓄᓇᒥ 
ᐱᓇᓱᐊᕐᓂᕆᓛᕐᑕᒥᓂᒃ ᓄᓇᐅᑉ ᐃᓂᓪᓚᑕᐅᓯᒪᖕᖏᑑᑉ ᐃᓗᐊᓂ (UT) ᑲᑎᕐᓱᐃᓯᒪᒋᐊᖃᖃᑦᑕᓛᕐᓂᑯᑦᑎᓄᑦ 
ᓱᓇᒥᒍᓐᓇᓯᒪᖕᖏᑲᓗᐊᕐᐸᑕ ᑕᑕᕐᓴᑕᐅᓯᒪᓂᖏᑦ ᖃᐅᔨᒪᒋᐊᓕᕗᑦ ᐱᓇᓱᐊᕐᑕᐅᔪᓂ ᐊᑐᐃᓐᓇᐅᒪᒍᑎᖃᕈᒪᒧᑦ 
ᐅᐃᒪᓇᕐᓯᔪᕕᓂᖃᓕᑐᐊᕐᐸᑦ. 

ᐊᓯᖏᑦ ᐱᓇᓱᐊᕐᑕᐅᔪᑦ ᐃᓄᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᒪᓂᖏᑦᑕ ᐱᓪᓗᑯᒋᐊᓕᓕᕆᔨᖏᑦ ᓇᔪᕐᓱᒋᑦ 
ᐃᑲᔪᕐᓯᒪᒋᐊᕐᑐᓯᒪᓚᐅᕐᑐᑦ ᐊᑯᓕᕕᒻᓴᒪᑦ ᒫᑦᓯ 14-ᒥᑦ 16-ᒧᑦ, ᑲᖏᕐᓱᐊᓗᒃᔪᐊᒥ ᒫᑦᓯ 15-ᒥᑦ ᒫᑦᓯ 17-ᒧᑦ, 
ᑕᓯᐅᔭᖅ ᐁᕆᓕ 3-ᒥᑦ ᐁᕆᓕ 5-ᒧᑦ, ᓴᓪᓗᐃᑦ ᐁᕆᓕ 16-ᒥᑦ 20-ᒧᑦ, ᐳᕕᕐᓂᑐᓂ ᒣ 3-ᒥᑦ 5-ᒧᑦ ᐊᒻᒪᓗ 

ᐃᕗᔨᕕᒻᒥ ᒣ 2-ᒥᑦ 4-ᒧᑦ. ᑕᒪᓐᓇ ᐃᑲᔪᕐᓯᒪᐅᑎᒋᒍᒪᓚᐅᕐᑕᕗᑦ ᐃᑯᐊᓚᔪᕐᓂᐊᑏᑦ ᐊᖓᔪᕐᖄᖏᓐᓄᑦ 
ᐃᓚᖃᕐᒥᑎᓪᓗᒋᑦ ᐊᑦᔨᒌᖕᖏᑐᓂᒃ ᐊᑑᑎᔭᐅᓯᒪᒋᐊᖃᓲᓂᒃ ᐃᓄᓕᒪᓂᒃ ᐊᑦᑕᓈᕿᑦᑌᓕᒪᓂᕐᒧᑦ ᐱᓇᓱᐊᕐᑕᐅᒋᐊᖃᓲᑦ 
ᒪᓕᑦᓱᒋᑦ. 

 
ᓄᓇᓕᓕᒫᒥᒃ ᐊᑦᑕᓈᕿᑦᑌᓕᒪᑎᑦᓯᔩᑦ ᐊᓪᓚᕕᖓ 

ᑯᔦᒃ ᓕᖕᑳᑦ, ᑲᒪᔨ, ᑰᑦᔪᐊᖅ 
ᐅᖃᓚᐅᑎᖓ: 819-964-2961, ᐊᓪᓚᕕᖓ 2312, ᖃᕆᑕᐅᔭᒃᑯᑦ ᓯᓚᑎᖓ: clingard@krg.ca 
 
ᓗᐃᔅ ᒪ. ᑏᒧᔅ, ᖃᒥᑎᕆᓂᕐᒥᒃ, ᐃᓕᓭᔨ, ᑑᑦᔪᐊᖅ 
ᐅᖃᓚᐅᑎᖓ:819-964-2961, ext. 2272, ᖃᕆᑕᐅᔭᒃᑯᑦ ᓯᓚᑎᖓ: ldemers@krg.ca 
 
ᐱᐊᕐ-ᓗᒃ ᓕᓵᕐ, ᐃᓄᓕᒫᑦ ᐊᑦᑕᓈᕿᑦᑌᓕᒪᓂᖏᓐᓂᒃ ᐃᑯᐊᓪᓚᑎᑦᓯᑌᓕᒪᓂᕐᒥᓗ ᐱᓪᓗᑯᒋᐊᓕᓕᕆᔨ, ᑰᑦᔪᐊᖅ 
ᐅᖃᓚᐅᑎᖓ:819-964-2961, ext. 2398, ᖃᕆᑕᐅᔭᒃᑯᑦ ᓯᓚᑎᖓ: pllessard@krg.ca  
 
ᑯᕆᔅ ᑕᕐᕿᐊᐱᒃ, ᓄᓇᕐᖃᑎᒌᓂᒃ ᐊᑦᑕᓈᕿᑎᑦᓯᑌᓕᒪᓂᕐᒥᒃ ᐱᓪᓗᑯᒋᐊᓕᓕᕆᔨ (ᐅᖓᕙᒃ), ᑰᑦᔪᐊᖅ 
ᐅᖃᓚᐅᑎᖓ:819-964-2961, ext. 2314, ᖃᕆᑕᐅᔭᒃᑯᑦ ᓯᓚᑎᖓ: KTukkiapik@krg.ca 
 
ᔪᐊᑕᓐ ᔫᓐᔅ, ᓄᓇᕐᖃᑎᒌᓂᒃ ᐊᑦᑕᓈᕿᑎᑦᓯᑌᓕᒪᓂᕐᒥᒃ ᐱᓪᓗᑯᒋᐊᓕᓕᕆᔨ (ᑕᓯᐅᔭᕐᔪᐊᖅ), ᑰᑦᔪᐊᕌᐱᒃ 
ᐅᖃᓚᐅᑎᖓ:819-929-3091, ᖃᕆᑕᐅᔭᒃᑯᑦ ᓯᓚᑎᖓ: jjones@krg.ca  
 
ᓯᑏᕙᓐ ᕗᐊᑯ, ᓄᓇᕐᖃᑎᒌᓂᒃ ᐊᑦᑕᓈᕿᑎᑦᓯᑌᓕᒪᓂᕐᒥᒃ ᐱᓪᓗᑯᒋᐊᓕᓕᕆᔨ (ᑕᓯᐅᔭᕐᔪᐊᖅ), ᓴᓪᓗᐃᑦ 
 
ᐅᖃᓚᐅᑎᖓ:819-255-8801, ext. 228, ᖃᕆᑕᐅᔭᒃᑯᑦ ᓯᓚᑎᖓ: swalker@krg.ca  
 
ᐱᐊᕐᓈ ᑐᕌᒻᐸᓕ, ᐊᐅᓚᐅᓯᕆᔨ (ᓄᓇᕕᒃ), ᑰᑦᔪᐊᖅ 
ᐅᖃᓚᐅᑎᖓ:819-964-2393, ext. 2393, ᖃᕆᑕᐅᔭᒃᑯᑦ ᓯᓚᑎᖓ: btremblay@krg.ca  
 
ᓄᓇᕐᖃᑎᒌᓂᒃ ᐊᑦᑕᓈᕿᑎᑦᓯᑌᓕᒪᓂᕐᒥᒃ ᐊᑕᐅᑦᓯᑰᕐᑎᓯᔨ– ᐃᓄᑦᑕᖃᖕᖏᑐᖅ 
 
ᐊᐅᓚᑦᓯᓂᕐᒥ ᐊᑕᐅᑦᓯᑰᕐᑎᓯᔨ– ᐃᓄᑦᑕᖃᖕᖏᑐᖅ 
 
ᐃᓄᓕᒫᓂᒃ ᐊᑦᑕᓈᕿᑎᑦᓯᑌᓕᔨ ᐃᑯᐊᓪᓚᓂᕐᒥᓗ ᐊᑑᑎᑎᑦᓯᑌᓕᒪᔨᐅᑦᓱᓂ– ᐃᓄᑦᑕᖃᖕᖏᑐᖅ 
 
ᐊᐅᓚᑦᓯᕕᓐᒥ ᐱᓪᓗᑯᒋᐊᓕᓕᕆᔨ - ᐃᓄᑦᑕᖃᖕᖏᑐᖅ 

